1.1.
საკონკურსო პროექტის განაცხადი
1.1.1.
საკონკურსო პროექტის განაცხადი არის პროგრამის ფარგლებში გამოცხადებული სპეციალური, თემატური ან თავისუფალი კონკურსის საფუძველზე შემოტანილი განაცხადი;

1.1.2.
კონკურსი ცხადდება პროგრამის მიერ აღმასრულებელ დირექტორთან შეთანხმებით, პროგრამული სტრატეგიის პრიორიტეტთა თანახმად;

1.1.3.
საკონკურსო პროექტი მიიღება წინასწარ გამოცხადებულ ვადაში;

1.1.4.
საკონკურსო პროექტს იხილავს პროგრამის საექსპერტო კომისია და საბოლოოდ ამტკიცებს აღმასრულებელი საბჭო;

1.2. არასაკონკურსო პროექტის განაცხადი 

1.2.1
არასაკონკურსო პროექტის განაცხადი არის განმცხადებლის მიერ კონკურსის გარეშე ფონდის მიერ დადგენილი ფორმით შემოტანილი განაცხადი;
1.2.2
თუ არასაკონკურსო პროექტი არ შეესაბამება ფონდის მისიას და არ გააჩნია სტრატეგიული მნიშვნელობა, აღმასრულებელი დირექტორი იღებს გადაწყვეტილებას მის განხილვაზე უარის თქმის შესახებ; 

1.2.3
არასაკონკურსო პროექტს, თუ ის თანხვედრაშია ფონდის მისიასთან და გააჩნია სტრატეგიული მნიშვნელობა ან/და მოპოვებული აქვს თანადაფინანსება სამოქალაქო საზოგადოების განვითარებაზე ორიენტირებული დონორი ორგანიზაციისგან ან ღია საზოგადოების ინსტიტუტის ქსელური პროგრამებისაგან, იხილავს საექსპერტო კომისია (ფონდის შესაბამისი პროგრამის დადებითი დასკვნის საფუძველზე) და საბოლოოდ ამტკიცებს აღმასრულებელი საბჭო;

1.3. შიდა პროექტის განაცხადი 

1.3.1.
შიდა პროექტის განაცხადი არის ფონდის პროგრამის/პროგრამების მიერ, აღმასრულებელ დირექტორთან შეთანხმებით, პროგრამის სტრატეგიის ფარგლებში მომზადებული პროექტი, რომლის მიზანია ფონდის მისიისა და პროგრამული პრიორიტეტების ფარგლებში კვლევით-ანალიტიკური, მომსახურებითი, სარეკომენდაციო და ადვოკატირების სამუშაოთა განხორციელება უშუალოდ ფონდის თანამშრომლებისა და/ან ინდივიდუალურად შერჩეულ ექსპერტთა მიერ.

1.4. პარტნიორული პროექტის განაცხადი
1.4.1.
პარტნიორული პროექტის განაცხადი არის ფონდის პროგრამის/პროგრამების მიერ, ფონდის სტრატეგიის ფარგლებში პარტნიორ ორგანიზაციებთან ერთად წინასწარ განსაზღვრული მიზნის მისაღწევად მომზადებული პროექტი; 

1.4.2.
პარტნიორული პროექტის ინიცირება ხდება ფონდის სტრატეგიის ფარგლებში ერთის მხრივ ფონდის აღმასრულებელი ნაწილის ან აღმასრულებელი საბჭოს, მეორეს მხრივ კი – პარტნიორი ორგანიზაციის მოლაპარაკების საფუძველზე;

1.4.3.
პარტნიორულ პროექტს იხილავს პროგრამის/პროგრამების საექსპერტო კომისია და საბოლოოდ ამტკიცებს აღმასრულებელი საბჭო;

1.5. შვილობილი ორგანიზაციის (Spin off) დაფუძნების და შემდგომი მხარდაჭერის   პროექტების განაცხადი
1.5.1.
შვილობილი ორგანიზაციის დაფუძნების პროექტის განაცხადი არის ფონდიდან დამოუკიდებელ ორგანიზაციად დასაფუძნებლად მომზადებული პროგრამის მიერ წარმოდგენილი პროექტის განაცხადი;

1.5.2.
შვილობილი ორგანიზაციის შემდგომი მხარდაჭერის პროექტის განაცხადი არის ფონდის შვილობილი ორგანიზაციის მიერ წარმოდგენილი პროექტის განაცხადი;

1.5.3.
შვილობილი ორგანიზაციის (Spin off) დაფუძნების და შემდგომი მხარდაჭერის   პროექტებს ამტკიცებს აღმასრულებელი საბჭო.

1.6. ქსელური პროექტის განაცხადი 

1.6.1.
ქსელური პროექტის განაცხადი არის ღია საზოგადოების ინსტუტუტის (OSI) ქსელში შემავალი რომელიმე წევრის მიერ ინიცირებული პროექტის განაცხადი;

1.6.2.
ქსელურ პროექტს ამტკიცებს ღია საზოგადოების ინსტუტუტის შესაბამისი ქსელური პროგრამა;

1.6.3.
თუ ქსელური პროექტი საჭიროებს თანადაფინანსებას ფონდი ღია საზოგადოება-საქართველოს მხრიდან, მას იხილავს შესაბამისი პროგრამის საექსპერტო კომისია და აღმასრულებელი საბჭო;

1.6.4.
ქსელურ პროგრამაში - “აღმოსავლეთი აღმოსავლეთი” წარდგენილი პროექტის შესახებ გადაწყვეტილება განსხვავებული წესით მიიღება:

- თუ პროექტი ან მისი ნაწილი საქართველოში ხორციელდება, ის განიხილება ფონდში შექმნილი სპეციალური კომისიის მიერ;

- იმ შემთხვევაში, თუ პროექტი სხვა ქვეყანაში ხორციელდება, ღია საზოგადოების ქსელის მიერ უკვე დამტკიცებულია და მასში მონაწილეობისათვის მიწვეულნი არიან წარმომადგენლები საქართველოდან, სპეციალურ კომისიას შეუძლია მოსთხოვოს ღია საზოგადოების ქსელს მხოლოდ რომელიმე მონაწილის შეცვლა, თუ არსებობს ამის დასაბუთებული მიზეზი;

1.6.5.
ქსელური პროექტის ადმინისტრირება ხდება ფონდის მიერ დადგენილი წესის მიხედვით.

1.7. ერთობლივად გამოცხადებულ კონკურსში შემოსული პროექტის განაცხადი
1.7.1.
ერთობლივად გამოცხადებულ კონკურსში შემოსული საპროექტო განაცხადი არის საპროექტო განაცხადი, რომელიც შემოსულია ფონდისა და სხვა დონორი ორგანიზაციის/ორგანიზაციების მიერ ერთობლივად გამოცხადებულ კონკურსში;

1.7.2.
ერთობლივი კონკურსი ცხადდება ფონდისა და დონორი ორგანიზაციის/ორგანიზაციების მიერ ერთობლივად. კონკურსის კონკრეტული პირობები და პროექტის ადმინისტრირების წესი დგინდება ერთობლივი მოლაპარაკების გზით და მტკიცდება აღმასრულებელი საბჭოს მიერ;

1.7.3.
კონკურსში გამარჯვებული საპროექტო განაცხადების შესახებ გადაწყვეტილებას იღებს ფონდისა და დონორი ორგანიზაციის/ორგანიზაციების წარმომადგენლების მიერ შემდგარი ერთობლივი კომისია;

1.7.4.
კონკურსის მოლაპარაკებით დადგენილი პირობების თანახმად, დასაშვებია ფონდმა თავის თავზე აიღოს გამარჯვეული პროექტის ან მათი ნაწილის ადმინისტრირება.

